
Cyfarwyddiadau – Gêm Fwrdd Ffridd
Chwaraewyr: 2 - 4 o chwaraewyr
Bydd angen: Cownteri, dis, geirfa, bwrdd gêm A3 wedi'i argraffu a chardiau wedi’u hargraffu.

Sut i chwarae:
• Dewisa dy gerdyn fferm.
• Rho’r pentyrrau o gardiau rheoli a’r cardiau rhywogaethau ar y bylchau i ddal y cerdyn ar y bwrdd gêm.
• Rho dy gownteri ar y man dechrau a rholia’r dis i symud o amgylch y bwrdd. 
• Os byddi'n glanio ar le gyda llun siâp binocwlars, coda gerdyn rhywogaeth o'r pentwr. Cadwa’r cerdyn hwn yn

ddiogel ar dy gerdyn fferm. Mae'r rhif ar dop y cerdyn rhywogaeth yn ymwneud â'i sgôr prinder - po fwyaf prin
yw'r rhywogaeth y mwyaf o bwyntiau y byddi’n eu casglu.

• Os byddi’n glanio ar lun esgidiau, coda gerdyn rheoli o'r pentwr a darllena’r wybodaeth. Dilyna’r cyfarwyddiadau
a rhoi cerdyn arall yn ôl ar waelod y pentwr. 

• Ar ôl i ti ddilyn y cyfarwyddiadau ar gerdyn rheoli, paid â chodi cerdyn arall, dyna ddiwedd dy dro.
• Os byddi’n rholio 6, fe gei di dro arall.
• Pan fydd chwaraewr yn gorffen (nid oes angen i ti rolio'r union rif i orffen) cyfrifa’r sgorau prin ar y cardiau

rhywogaeth ar gyfer pob chwaraewr i weld pwy sydd wedi ennill.



Geirfa - Gêm Fwrdd Ffridd
Cynefin Ffridd - Cynefin gyda chymysgedd o laswellt, rhostir, rhedyn, prysgwydd
a llwyni (draenen wen ac eithin yn aml). Weithiau mae ardaloedd creigiog a gwlyb
fel nentydd, corsydd a phyllau. Disgrifir Ffridd yn aml fel cynefin o frithwaith, ac fe'i
ceir rhwng dyffrynnoedd yr iseldir ac ardaloedd mynyddig ucheldirol.

Porfa goediog – Glaswelltir ar gyfer anifeiliaid sy'n pori gyda choed mwy o faint 
ynddo.

Glasbren – Coeden ifanc.

Infertebrat - Anifail heb asgwrn cefn e.e. pry copyn/pryfyn. 

Pori - Pan fydd gwartheg a defaid yn bwyta planhigion sy'n tyfu.

Prysgwydd - Llwyni a choed bychain.

Rhostir – Ardal arw lle mae grug, eithin a gwair bras yn tyfu.

Archeolegydd – Unigolyn sy'n astudio hanes a chynhanes dyn.

Rhywogaethau ymledol anfrodorol – Rhywogaethau sydd wedi'u cyflwyno i
ardaloedd y tu allan i'r man lle byddent yn naturiol ac sy'n fygythiad i fywyd gwyllt
brodorol.

